
Naalakkersuisut kingusinnerpaamik UKA 2017-imi siunnersuummik savaateqarfinnik tunisi-

nerni tunniussinerniluunniit savaatillit akiitsuinik tamakkiisumik ilaannakortumilluunniit 

isumakkerinnissinnaalernermik pisinnaalersitsisumik saqqummiussinissaat pillugu Inatsisar-

tuni aalajangiiffigisassatut siunnersuut. 

(Inatsisartunut ilaasortaq Aqqaluaq B. Egede, Inuit Ataqatigiit) 

 

Inatsisartuni  ilaasortap Aqqaluaq B. Egede, Inuit Ataqatigiit aalajangiiffigisassatut siunnersuutaa-

nut imatut naatsumik ATASSUT-miit oqaaseqarfigissavarput. 

 

Siunnersuuteqartup tunngavilersuutaa ersaripput, kiisalu Kalaallit Nunaanni nunalerinermut siun-

nersuisoqarfimmiit akiitsutoqqanik tatisimaneqarnermik imalimmik tikkuagaqarnera paasinarluartu-

tut tiguarput aammalu nalilersuisoqarnissaanut isumaqataalluta. 

 

ATASSUT-miit pingaarteqaarput pingaartittuassallugulu, kikkulluunniit akiligassaminnik akiitso-

qalersimagunilluunniit akiitsoqarfimminnut naammassinnittarnissaat. Taamaattorli inuussutissarsi-

orneq peqquteqavissumik nalaataqarnerliorfiusimappat aammalu kinguaariit nikinneranni akiitsori-

neqartut peqquteqavissumik akilersorniarnerinut tunngavissaqarluartillugu isumakkeerinnissinnaa-

neq eqaatsumik pisortat tungaanniit aqqutissaasariaqartoq ATASSUT-miit isumaqarpugut. 

 

Akiitsunik isumakkeerinnissinnaaneq periarfissaareerpoq, tassami inuussutissarsiornermi ingerlata-

lik toqusimappat imaluunniit kinguaariit nikinneranni tunngavilersorluakkamik saaffiginnittoqarne-

ratigut suliat ingerlanneqartarput. Taamaappoq aamma imaani inuussutissarsiortuni soorlu ilaatigut 

aalisakkat tammakarnerinik allatigulluunniit patsiseqarluartumik tunngavilersorluartoqaraanngat 

isumakkeerinnittoqartarpoq. Akiitsutoqarsuinuku akilerneqarsinnaanngitsut ilisimalersimagaanni 

piaartumik annikillisarneqarnissaannut politikkikkut nalilersupallattarnissaat pingaarutilik. 

Akiitsunik isumakkeerinnittoqarnissaanik suliaqarnermi, Kommuune aggerfigisaq, kinguaattoorutit 

pillugit il.il. pineranni, inassuteqaateqarnissaat avaqqunneqarsinnaanngilaq.  

 

Taamaattumik suliassaq iluatsilluassappat paasissutissat ersarissut pisariaqartinneqartussaapput, taa-

matullu oqaaseqarluta,  ATASSUT-miit inassutigissavarput suliaq aappassaaneerneqannginnerani 

ataatsimiititaliami susassaqartumi suliarineqaqqaassasoq.  

 

 

 

        

  


